
HUBUNGAN BUDAYA ORGANISASI DALAM MENYOKONG PENGURUSAN

PENGETAHUAN DI BAHAGIAN KETENTERAMAN AWAM IBUPEJABAT

POLIS DAERAH JOHOR BAHRU UTARA

BIBIANA ANAK MANGGAI

Disertasi ini dikemukakan sebagai memenuhi

sebahagian daripada syarat penganugerahan

Ijazah Sarjana Sains (Pembangunan Sumber Manusia)

Fakulti Pengurusan

Universiti Teknologi Malaysia

JULAI 2015



iii

DEDIKASI

Buat bapa dan ibu yang dikasihi Manggai Jalang dan Entadu Gampa.

Anak-anak yang tersayang, Evianie Binggak, Benlivent Juna dan Benvierri Sidu.

Kalian semua adalah insan yang membuatkan hidupku bahagia dan amat bermakna.

Sokongan dan kasih sayang kalian membantu mengharungi liku-liku kehidupan

yang penuh dengan dugaan dan cabaran. Terima kasih kerana amat memahami

situasi pembelajaranku selama ini. Buat penyelia yang dihormati Encik Muhd

Shahril Bin Bakri, terima kasih atas motivasi dan didikan yang diberikan.

Buat Pensyarah-pensyarah, terima kasih atas ilmu yang dicurahkan.

Semoga Tuhan membalas jasa baik kalian.



iv

PENGHARGAAN

Bersyukur kepada Tuhan kerana dengan keizinanya, saya telah berjaya

menyiapkan kajian ini sebagai memenuhi syarat pengijazahan Ijazah Sarjana Sains

(Pembangunan Sumber Manusia), Universiti Teknologi Malaysia. Saya ingin

mengambil kesempatan ini merakamkan setinggi-tinggi penghargaan dan ucapan

terima kasih kepada Encik Muhd Shahril Bin Bakri, selaku penyelia tesis yang telah

banyak memberikan tunjuk ajar, dorongan dan nasihat yang amat bermakna kepada

diri saya dari peringkat awal perancangan dan sehinggalah ke peingkat akhir kajian

ini dapat disempurnakan.

Disini juga, saya ingin merakamkan setinggi-tinggi ucapan terima kasih

kepada ASP Abdul Ghafar Bin Othman, selaku Ketua Bahagian Pengurusan Daerah

Ibupejabat Daerah Johor Bahru Utara yang telah memberi kerjasama dalam

mendapatkan maklumat serta pegawai dan anggota polis Bahagian Ketenteraman

Awam yang telah melengkapkan soal selidik bagi tujuan kajian ini. Demikian juga

dengan rakan-rakan seperjuangan yang sentiasa memberi bantuan dengan curahan

idea yang bernas.

Buat anak-anak yang tersayang serta keluarga yang dikasihi, sokongan dan

pengorbanan yang telah kalian berikan sepanjang mengikuti pengajian dijadikan

pemangkin semangat dan kekuatan kepada saya dalam menyiapkan kajian ini. Akhir

sekali, ribuan terima kasih buat semua yang telah terlibat didalam memberikan

kerjasama kepada saya untuk menyiapkan kajian ini sama ada secara langsung

ataupun tidak. Hanya Tuhan yang mampu menilai dan membalas jasa baik kalian.



v

ABSTRAK

Matlamat kajian ini adalah untuk menilai kesan budaya organisasi yang di

amalkan khususnya di Bahagian Ketenteraman Awam Ibupejabat Polis Daerah

Johor Bahru Utara dalam menyokong dan menjayakan pengurusan serta

perkongsian pengetahuan yang mantap dalam kalangan pegawai dan anggota polis.

Kajian ini bertujuan mengenalpasti hubungan empat jenis budaya organisasi iaitu

budaya berasaskan pasukan, adhocracy, hieraki dan pasaran dengan tahap

pengurusan pengetahuan dalam organisasi kajian. Penyelidikan ini menggunakan

rekabentuk kajian secara kuantitatif dan melalui persampelan rawak. Seramai 176

orang pegawai dan anggota polis dari lima cawangan terlibat iaitu Trafik, Mobile

Patrol Vehicle (MPV), Gerakan (Pusat Kawalan Daerah), Pengiring (Escort) dan

Unit Rondaan Motosikal (URB). Data Kuantitatif dikumpul dengan meminta

responden mengisi borang soal selidik sebagai instrumen kajian. Dapatan kajian

mendapati tahap amalan budaya organisasi berasaskan hieraki mencatat nilai skor

min paling tinggi iaitu (Min: 3.9394), diikuti budaya berpasukan dengan (Min:

3.8816) manakala budaya pasaran mencatat nilai (Min: 3.8816) dan budaya

adhocracy pula mencatat nilai (Min: 3.5653). Selain itu, tahap pengurusan

pengetahuan berada pada tahap yang tinggi dengan nilai (Min: 3.8080). Secara

keseluruhannya kajian ini juga berjaya membuktikan terdapat hubungan korelasi

secara langsung yang tinggi antara amalan budaya organisasi dengan tahap

pengurusan pengetahuan dalam kalangan pegawai dan anggota polis terlibat apabila

nilai pekali korelasi mencatat r = .718 dengan nilai p= .000<0.01 nilai signifikan.

Kesimpulannya amalan budaya organisasi yang positif dapat menyumbang kepada

penglibatan pengurusan dan perkongsian pengetahuan yang maksimum dalam

kalangan pegawai dan anggota polis di Bahagian Ketenteraman Awam Ibupejabat

Polis Daerah Johor Bahru Utara.

ABSTRACT

The aim of this study was to assess the impact on organizational culture

practices, by the management of Bahagian Ketenteraman Awam Ibupejabat Polis

Daerah Johor Bahru Utara in supporting knowledge sharing and management among

police officers. The study also aims to identify the relationship between the four

types of organizational culture which is clan adhocracy, hierarchy and market with

the level of knowledge management in abovementioned organization. This research

uses a quantitative research design with through random sampling. A total of 176

police officers from five unit of Traffic, Mobil Patrol Vehicle (MPV), District

Common Control, Escort and Motorcycle Patrol Unit (URB) were involved in this

studies. Quantitative data collected by asking respondents to fill out the

questionnaire as an instrument. The study found that the level of hierarchy based

organizational culture recorded the highest mean score (Mean: 3.9394), followed by

a clan culture (Min: 3.8816), while the market culture recorded a value-based

culture (Min: 3.8816) and the adhocracy culture (Min: 3.5653). In addition, the level

of knowledge management was extensively high level with (Min: 3.8080). Overall,

this study also proved there is a direct high significant correlation between the level

of organizational culture and knowledge management level among police officers

involved when the correlation coefficient recorded .718 with value p= .000 p <0.01

significant value. In conclusion, the practice of positive organizational culture can

contribute to the involvement of management and knowledge sharing among police

officers in Bahagian Ketenteraman Awam Ibupejabat Polis Daerah Johor Bahru

Utara.

BAB 1

PENDAHULUAN

1.1 Pengenalan

Masyarakat pada hari ini telah berubah dari zaman kerahsiaan (secrecy age)

kepada zaman maklumat yang melimpah ruah. Justeru, terdapat beberapa isu yang

timbul berkaitan dengan maklumat ini. Salah satunya ialah pada masa kini masalah yang

berlaku bukan hanya berkisar kepada bagaimana untuk mendapatkan maklumat tetapi

bagaimana untuk menguruskan maklumat tersebut. Cabaran besar kepada organisasi

seperti Polis Diraja Malaysia terutama di Bahagian Ketenteraman Awam Ibupejabat

Polis Daerah Johor Bahru Utara yang merupakan salah satu nadi penggerak utama

kepada kelancaran proses penguatkuasaan undang-undang negara ialah cara untuk

memproses pengetahuan, mengenalpasti apa yang penting dan yang tidak serta

penggunaan maklumat dengan cara yang paling kreatif.

Konsep pengurusan telah lama diaplikasikan dalam bidang perindustrian dan

perdagangan. Kebanyakan organisasi seperti Bahagian Ketenteraman Awam yang

mencapai kejayaan dan kemajuan di dalam pengurusan mereka adalah disebabkan oleh

beberapa faktor iaitu faktor pengurusan yang baik. Menurut Fazlinda Ab halim (2007),

salah satu faktor yang menjadi teras kepada kejayaan sesebuah organisasi adalah konsep

pengurusan yang diamalkan oleh organisasi tersebut. Konsep pengurusan tersebut tidak

seharusnya hanya berkisar kepada pengurusan aset-aset fizikal, produk dan bahan

mentah, malah aspek pengurusan sumber manusia juga tidak terkecuali. Salah satu

perkara penting dalam pengurusan sumber manusia adalah pengurusan ke atas aset

intelektual para pekerja yang dikenali sebagai pengurusan pengetahuan. Davies dan Sure

et al (2005) telah mengemukakan satu persoalan iaitu pada masa kini masalah yang

timbul bukannya berkisar kepada bagaimana untuk mendapatkan maklumat tetapi

bagaimana untuk menguruskan maklumat serta pengetahuan.

Menurut, YDH SAC Dato' Paramasivam A/l Arunasalam, Penolong Pengarah

Pengurusan, Bahagian Latihan, Bukit Aman, sedang giat meningkatkan sistem

pengurusan pengetahuan dikalangan pegawai dan anggota polis Bahagian Ketenteraman

awam yang terdiri daripada lima cawangan utama iaitu Cawangan Trafik, Cawangan

Mobil Patrol Vehicle (MPV), Cawangan Pengiring, Cawangan Unit Rondaan

Bermotosikal (URB) dan Cawangan Gerakan merupakan sebuah cawangan yang kritikal

dalam konteks pengaplikasian sistem pengurusan pengetahuan yang berkesan. Ini kerana

bidang tugas yang bersifat fleksibel dan operasional memerlukan perkongsian

pengetahuan yang jitu bagi memantapkan lagi sistem operasi kerja yang berkesan.

Justeru yang demikian, berdasarkan pelbagai kajian lepas, pengurusan pengetahuan

boleh disimpulkan kepada 6 fasa iaitu merekacipta pengetahuan, menguasai pengetahuan,

mengorganisasikan pengetahuan, menyimpan pengetahuan, menyebarkan pengetahuan

dan menggunakan pengetahuan. (Dalkir, K. ,2013).

Namun demikian, budaya organisasi yang berkesan seharusnya di amalkan oleh

sesebuah organisasi dalam menyokong pengurusan pengetahuan di kalangan pegawai

dan anggota polis Bahagian Ketenteraman Awam. Menurut Powell, D. M., & Meyer, J.

P.(2004) telah membangunkan profil budaya organisasi yang terdiri daripada 3

kompenan. Komponen pertama ialah mengendalikan kerja yang terbahagi kepada tiga

dimensi iaitu terperinci, stabil dan inovasi. Komponen kedua ialah struktur organisasi

yang terbahagi kepada dua dimensi iaitu berorientasikan pasukan dan hubungan



3

“ interpersonal ”. Komponen yang ketiga ialah tindakan individu yang terbahagi kepada

dua dimensi iaitu hasil dan sikap agresif. Gupta & Govindarajan (2000) mengetengahkan

sebuah kerangka dimana budaya organisasi mempunyai enam kompenan iaitu struktur

organisasi, sistem maklumat, individu, sistem ganjaran, kepimpinan dan proses. Setiap

komponen mempunyai dimensi masing-masing.

Manakala menurut, Van den Hooff, B., & De Ridder, J. A. (2004) mendapati

budaya organisasi seharusnya bukan sahaja berjaya mentransformasikan persekitaran

organisasinya kepada pengurusan pengetahuan yang berkesan bahkan juga menjadi

pemudahcara kepada perkembangan pengetahuan sebagai budaya kerja bagi jangka

masa panjang. Sungguhpun demikian, jelas terbukti budaya organisasi Bahagian

Ketenteraman Awam, lebih menjurus kepada budaya kerja yang rigid walaupun secara

berpasukan (Lee King Chuan, 2009). Secara spesifiknya, Bahagian Ketenteraman Awam

seharusnya merekabentuk dan mengekalkan budaya enterprising pengetahuan dalam

komuniti mereka bagi menjadikan semua warga kerja selesa dengan pengetahuan dan

bermotivasi serta berganjaran dalam mengusahakan budaya kerja yang berpengetahuan

tinggi.

Budaya pengurusan organisasi yang bersesuaian mampu meningkatkan tahap

penguasaan pengurusan pengetahuan dikalangan pegawai dan anggotanya. Kenyataan

ini bertepatan dengan pendekatan yang dilaksanakan oleh Cameron dan Quin (1999)

yang mengenalpasti empat budaya organisasi utama yang wujud dalam kebanyakan

pengurusan iaitu budaya organisasi berasaskan pasukan, budaya organisasi berasaskan

adhocracy, budaya organisasi berasaskan hieraki dan budaya organisasi berasaskan

pasaran. Setiap budaya organisasi yang diamalkan ini meliputi beberapa kriteria penting

antaranya karekteristik dominan organisasi, bentuk kepimpinan yang diamalkan,

pengurusan kakitangan, prinsip organisasi, perancangan strategik organisasi serta kriteria

pencapaian yang disasarkan dalam organisasi tersebut.

Justeru yang demikian, adalah releven untuk mengaitkan kesan kualiti

pengurusan pengetahuan di Bahagian Ketenteraman Awam, dengan jenis budaya

organisasi yang diamalkan mereka. Ini bagi memperlihatkan kesan yang lebih besar ke

atas sistem pengurusan yang jitu secara keseluruhannya oleh pihak pentadbir Bahagian

Ketenteraman Awam, pengkaji berhasrat mengenalpasti sejauh mana budaya organisasi

yang diamalkan Bahagian Ketenteraman Awam di IPD Johor Bahru Utara mampu

menyokong pengurusan pengetahuan dengan lebih efektif.

1.2 Latarbelakang Tempat Kajian

Sejarah pasukan keselamatan telah lama wujud dari gabungan beberapa bentuk

pasukan polis dengan pelbagai budaya, istiadat dan kepentingan sejak kurun ke 18 lagi

dan penubuhan rasminya sebagai Pasukan Polis Negara bermula di Pulau Pinang pada

25 Mac 1807 dengan berpaksikan menguatkkuasa Piagam Keadilan“harter of Justice.

(Lee King Chun, 2009). Pasukan Polis Diraja Malaysia adalah sebuah organisasi di

bawah Kementerian Dalam Negeri. Ianya diwujudkan berlandaskan Akta Polis No. 41

Tahun 1967 merangkap sebagai penguatkuasa utama undang-undang Negara. Diketuai

dan dikawal selia oleh Ketua Polis Negara selaku Pemerintah Tertinggi Pasukan, beliau

juga bertanggungjawab merangka dan melaksanakan strategi kepolisian dan menentukan

halatuju pengurusan pasukan. Ketua Polis Negara telah menetapkan struktur organisasi

Polis Diraja Malaysia kepada lapan jabatan utama yang diuruskan oleh setiap pengarah

yang dilantik iaitu Jabatan Pengurusan, Jabatan Keselamatan Dalam Negeri/

Ketenteraman Awam, Jabatan Logistik Jabatan Siasatan Jenayah, Jabatan Cawangan

Khas, Jabatan Siasatan Jenayah Narkotik, Jabatan Siasatan Jenayah Komersil dan

Pasukan Petugas Khas (Counter/Terrosism).

Secara rasminya Ibupejabat Polis Daerah, Johor Bahru telah dipisahkan kepada

dua daerah iaitu Ibupejabat Polis Daerah Johor Bahru Selatan dan Ibupejabat Polis

Daerah Johor Bahru Utara. Ibupejabat Polis Daerah Johor Bahru Utara telah dirasmikan

oleh YDH Tan Sri Norian Mai pada 01 Jun 2002 dan terletak di Utara Johor Bahru dan

dibawah Wilayah Pembangunan Iskandar. Bahagian Ketenteraman Awam Ibupejabat

Polis Daerah Johor Bahru Utara bertindak dengan misi untuk menangani dan menjaga

keselamatan dan ketenteraman awam dalam daerah Johor Bahru Utara . Berfokuskan

kepada lima cawangan utama iaitu Cawangan Trafik, Cawangan Mobil Patrol Vehicle

(MPV), Cawangan URB Unit Rondaan Bermotosikal(URB), Cawangan Pengiring dan

Cawangan Gerakan. Keluasan Johor Bahru Utara merangkumi 136.78 km persegi

seperti dalam rajah 1.1 di bawah.

Rajah 1.1 : Peta kawasan Ibupejabat Polis Daerah Johor Bahru Utara

Sumber : Beria Bukit Aman, Bil-2011,ISSN 1394-8687

Oleh yang demikian, fungsi di Bahagian Ketenteraman Awam,Ibupejabat Polis

Daerah, Johor Bahru Utara adalah seperti berikut :-

(1) Mengawal, merancang dan melaksanakan operasi melibatkan keseluruhan Bahagian

Ketenteraman Awam.

(2) Merancang dan mengkoordinasikan rondaan maritim dan rondaan sempadan

bersama dengan Angkatan Tentera Malaysia serta Angkatan Tentera/Laut dan

pengawal pantai negara-negara jiran.

(3) Merancang, mengawal dan mengkoordinasikan operasi mencari dan menyelamat.

(4) Membantu Kementerian Pengangkutan dan Kementerian Perusahaan Awam dalam

penguatkuasaan Akta Lalulintas

(5) Membantu cawangan lain dalam pasukan dalam melancarkan operasi dan tugas

keselamatan khas.

(6) Bekerjasama dengan Angkatan Tentera dan agensi kerajaan berhubung keselamatan.

Dalam konteks budaya organisasi sedia ada yang di amalkan di Bahagian

Ketenteraman Awam didapati pegawai dan anggota polis terlibat lebih terbiasa dengan

budaya kerja sokongan atau berpasukan dan berasaskan kepada ganjaran. Ini selari

dengan kajian oleh Lee King Chuan (2009) yang mendapati kebanyakan pegawai dan

anggota polis akan memperlihatkan prestasi kerja yang baik sekiranya pihak pengurusan

atasan mengamalkan budaya sokongan jitu kepada persekitaran bidang tugas mereka dan

ianya akan memperlihatkan prestasi lebih baik sekiranya dijanjikan ganjaran mahupun

imbuhan. Melihat kepada budaya yang sedia ada di amalkan, ia merupakan satu usaha

berterusan yang perlu dilaksanakan oleh pihak pengurusan dalam menyokong sistem

pengurusan pengetahuan yang baik. Melihat kepada sasaran dan objektif Bahagian

Ketenteraman Awam secara khususnya, maka didapati pengurusan pengetahuan

merupakan satu mekanisme terbaik dalam memastikan kelancaran sistem pengurusan

tugas dikalangan setiap pegawai dan anggota. Ini kerana bidang tugas setiap pegawai

dan anggota polis memerlukan maklumat, pengetahuan serta fakta yang perlu

dikongsikan bersama bagi mengawal selia pengurusan semua cawangan yang

membabitkan ramai pihak terutama orang awam sebagai pelanggan. Menurut Juhana

Salim, et al. (2004), ini adalah untuk mengelakkan individu dalam organisasi tersebut

mengulangi kesalahan yang pernah berlaku dan gagal untuk menyelesaikannya kerana

pengetahuan yang diperlukan untuk menyelesaikan permasalahan tersebut berada dalam

organisasi tetapi mereka gagal menemuinya.

Maka, sebagai sebuah institusi penguatkuasa yang mempunyai sejarah sebanyak

207 tahun, sudah tentu PDRM mempunyai budaya organisasi yang cukup berpengaruh

dan kesan yang ketara terhadap ahli-ahlinya. Menurut Schein, E. H. (2010) budaya

organisasi boleh difahamkan sebagai suatu cara pemikiran, perasaan, persepsi, nilai,

etika, norma, aktiviti, reaksi dan maltamat organisasi yang wujud di dalam organisasi

tersebut. Brown(1998) menyatakan bahawa budaya organisasi adalah corak kepercayaan,

nilai dan cara dipelajari bersama pengalaman yang dialami semasa bersama organisasi

dan ia akan ditunjukkan dengan jelas sebagai penentuan dalam tindakan dan kelakuan

ahli-ahlinya. Dalam konteks kajian ini, budaya organisasi memiliki peranan yang besar

dalam mempengaruhi pengurusan pengetahuan dalam setiap organisasi termasuk

Pasukan PDRM. Sehubungan itu, budaya sesebuah organisasi memainkan peranan yang

penting pengurusan pengetahuan. Ini kerana Menurut Schein (1984) budaya organisasi

merupakan asas yang dipegang bagi mendorong sesebuah kumpulan mereka menemui

dan membangunkan pembelajaran menyelesaikan masalah dengan mengadaptasi

integrasi dari luaran dan dalaman. Sekaligus mendidik ahli-ahli baru cara yang betul

untuk membuat jangkaan, berfikir dan merasai hubungan kepada setiap permasalahan

yang wujud dalam sesebuah organisasi.

Kesinambungan dari itu, kajian ini berhasrat dapat mengupas bentuk budaya

organisasi sebenar yang diamalkan oleh Bahagian Ketenteraman Awam Ibupejabat Polis

Daerah Johor Bahru Utara yang difokuskan sebagai matlamat kajian dalam

mengenalpasti sejauhmana budaya yang diamalkan oleh mereka menyokong kepada

hubungan yang kukuh dengan pengurusan pengetahuan yang di laksanakan.

1.3 Pernyataan Masalah Kajian

Di Malaysia, permasalahan utama yang dihadapi oleh Pasukan Polis Diraja

Malaysia dalam meningkatkan pengurusan dan perkongsian pengetahuan wujud apabila

pegawai dan anggota tidak memiliki inisiatif untuk memantapkan strategi pemikiran

serta pandangan mereka secara positif dalam bidang tugasan mereka. Menurut, Ketua

Polis Daerah Serian, DSP Mohd Jamali Umi (2014), Utusan Borneo Post, setiap pegawai

dan anggota polis seharusnya meningkatkan tahap pengetahuan mereka dan sedia

berkongsi pengalaman sesama mereka bagi meningkatkan kebijaksanaan dalam

tingkahlaku serta etika kerja agar dapat mencapai matlamat organisasi secara maksimum.

Namun permasalahan yang wujud dikalangan pegawai dan anggota polis di Malaysia

lebih cenderung kepada budaya kerja yang sepatutnya diterapkan oleh pengurusan

organisasi mereka bagi mengubah minda serta cara bekerja agar pengurusan

pengetahuan dalam dilaksanakan secara berkesan.

Justeru itu, berdasarkan temu bual rasmi pada 14 Julai 2014, bertempat di

Ibupejabat Polis Daerah, Johor Bahru Utara bersama dengan Ketua Bahagian

Ketenteraman Awan/Ketua Trafik Daerah DSP 6106 Lim Ah Bah dan Ketua Bahagian

Pengurusan Daerah ASP G9336 Abdul Ghafar Bin Othman menjelaskan masalah utama

yang dihadapi oleh kebanyakan pegawai dan anggota polis dalam mengadaptasikan

pengurusan pengetahuan secara menyeluruh mempunyai perkaitan yang rapat dengan

budaya organisasi mereka itu sendiri. Aspek budaya amat penting dalam pewujudan

proses pembelajaran. Ianya berkaitan dengan ciri nilai (values), perlakuan (attitudes) dan

kepercayaan (belief) yang menentukan tindakan dan sikap individu di alam organisasi

(Zakaria Abd Hadi, 2005).

Menurut beliau lagi, pihak pengurusan gagal menerapkan kesedaran yang tinggi

tentang kepentingan nilai pengetahuan yang perlu dikongsikan di antara pegawai dan

anggota dengan pengurusan atasan. Kebanyakan pegawai dan anggota polis di Bahagian

Ketenteraman Awam, melaksanakan tugas-tugas seharian tanpa melalui perbincangan

dengan pegawai peringkat atasan menyebabkan berlakunya ketirisan maklumat serta

pengetahuan seharusnya dimaklumkan kepada pegawai atasan. Ini berkemungkinan atas

faktor kekangan masa, kelemahan mempelajari teknologi yang sedia ada serta kebiasaan

yang menjadi budaya. Mereka hanya akan memaklumkan kepada pegawai peringkat

atasan sekiranya terdapat sebarang permasalahan yang memerlukan autoriti pegawai

atasan. Menekankan dan menggalakkan proses perbincangan serta menyediakan ruang

galakan kepada berfikiran kreatif, kebolehan mengambil risiko dan bersedia membuat

kesalahan bagi tujuan penambahbaikan. Aspek yang penting adalah meningkatkan

kepercayaan di antara ahli-ahli pasukan pembelajaran dengan suasana pergaulan positif

yang mewujudkan masyarakat pembelajaran (Zakaria abd Hadi, 2005).

Melalui tinjauan, pengkaji juga mendapati kekangan teknologi seringkali

menjadi isu utama dalam membudayakan pengurusan pengetahuan dalam Pasukan

PDRM antaranya kebanyakan pegawai dan anggota polis tidak peka dalam penggunaan

teknologi internet, email dan sebagainya yang kini menjadi nadi utama dalam

perkongsian maklumat serta arahan tugas. Memandangkan kebanyakan anggota polis

beroperasi secara mobil, mereka tidak begitu prihatin dalam mendapatkan maklumat

melalui ruangan siber dan portal rasmi jabatan kerana terbiasa dengan arahan serta

perkongsian maklumat melalui memo bertulis. Ini menyebabkan penyaluran maklumat

serta pengetahuan baru tidak dimiliki sekaligus menggagalkan usaha membudayakan

pengurusan pengetahuan oleh pihak pentadbiran pasukan PDRM. Proses pembelajaran

dan pengurusan ilmu memerlukan struktur organisasi yang menjadi pemangkin kepada

pembentukan organisasi pembelajaran. Struktur pengurusan organisasi sama ada

bercorak hieraki atau birokrasi menentukan pengagihan kuasa dan tanggungjawab yang

memberi kesan kepada pengaliran maklumat, perkongsian ilmu dan penyelarasan

tugas.(Stonehouse, G.H, 2000).

Bertitik tolak dari penyataan di atas, jelasnya organisasi seperti Pasukan PDRM

masih mengekalkan tahap kerahsiaan maklumat yang tinggi bersandarkan bidang tugas

kepolisian yang mementingkan tahap maklumat secara sulit kerana faktor hieraki serta

pangkat. Namun didapati budaya ini turut mempengaruhi maklumat serta pengetahuan

baru akibat kekangan protokol serta autoriti. Kebanyakan pegawai atasan tidak bersedia

untuk menjelaskan pengetahuan serta maklumat tertentu kepada anggota bawahan atas

alasan maklumat tersebut adalah sulit. Sungguhpun demikian ia sedikit sebanyak

menjejaskan tahap pemahaman dan kualiti pengetahuan anggota bawahan terhadap

bidang tugas mereka sekaligus menyebabkan mereka menjalankan arahan tanpa inovasi

serta matlamat yang jelas sekadar menyelesaikan arahan tugas yang diberikan. Arahan

yang diterima tidak diselenggarakan dengan baik serta menjadikan kualiti budaya kerja

yang sedia ada tidak dapat dipertingkatkan secara meluas terutama pada anggota baru

yang dahagakan ilmu pengetahuan dalam proses pembelajaran bidang tugas mereka.

Sungguhpun demikian dalam konteks pengurusan pengetahuan dan ilmu-ilmu

baru, adalah releven bagi pasukan PDRM untuk berusaha membudayakan konsep

empowerment atau mengurangkan birokrasi di dalam organisasi bagi melicinkan proses

membuat keputusan dan penggunaan sumber dalam proses pembelajaran dan

pengurusan pengetahuan mereka. Struktur yang bercorak 'horizontal', 'matrix' atau

'cross-function boundaries' akan menggalakkan lebih interaksi daripada bahagian dan

unit serta memudahkan perkongsian ilmu (Zakaria Abd Hadi, 2005). Selain daripada itu

struktur organisasi berbentuk 'network' merupakan struktur yang dapat menggalakkan

budaya perkongsian pengetahuan kerana ianya mengurangkan corak hieraki yang

terdapat dalam sebuah organisasi. Struktur 'network' membenarkan perhubungan di

antara bahagian dengan halangan fungsi yang rendah yang akan membina koloborasi di

antaranya. Ini akan membolehkan perkongsian pengetahuan dan membantu penciptaan

pengetahuan baru (Senge, P.M ,1999) terutama dikalangan pasukan anggota Polis Diraja

Malaysia.

Antara kajian-kajian lepas yang mengenalpasti permasalahan dalam konteks

pengurusan pengetahuan yang tidak disokong oleh budaya organisasi yang baik ialah

kajian kes yang dijalankan di Ibupejabat Polis Redlands, Amerika Syarikat telah

mendapati kekangan utama dalam pengurusan pengetahuan dikalangan anggota serta

pegawai polis terlibat ialah masalah inovasi kepimpinan pengurusan. Justeru kajian

mendapati keutamaan organisasi adalah membudayakan kepimpinan inovasi yang

spesifik bagi tugas kepolisian serta mencetuskan idea-idea yang berinovasi bagi

keperluan tempat kerja mereka. (Michael R. Pendleton Ph.D. and Chief Jim Bueerman,

2002).

Selain itu, dalam kajian yang bertajuk On The Threshold Of An Innovation:

Police And The Management Of Knowledge" oleh Pendleton, M. (2002) telah mendapati

permasalahan utama dalam pengurusan pengetahuan dikalangan anggota polis ialah ¾

daripada mereka yang terlibat dalam kajian terdiri daripada mereka yang kurang

kesedaran tentang pengurusan pengetahuan dan tidak memiliki maklumat yang cukup

tentang matlamat pengurusan pengetahuan yang dilaksanakan dalam organisasi mereka.

Namun demikian, kajian ini juga mengenalpasti tahap kefahaman tentang pengurusan

pengetahuan dikalangan anggota dan pegawai polis lebih terarah kepada menyelesaikan

masalah yang wujud dalam bidang mereka semata-mata. Selain itu juga kajian ini juga

budaya organisasi mereka lebih banyak menyokong perkongsian maklumat secara

berpasukan berbanding cadangan perkongsian maklumat secara konvensional yang

sepatutnya menjadi inisiatif mereka secara individu dalam meningkatkan pengurusan

pengetahuan dikalangn mereka. Kajian oleh Weisburd (2001) turut mendapati

kebanyakan jabatan polis di Amerika Syarikat dan diseluruh dunia termasuk juga

Malaysia menunjukkan budaya organisasi yang menentang perubahan metod dan inovasi

pengurusan pengetahuan secara tidak mereka sedari. Ini kerana mereka telah terbiasa

dengan cara penyelesaian masalah secara berpasukan yang menjadi kekangan kepada

pengurusan dan perkongsian maklumat bagi keseluruhan warga organisasi.

Justeru yang demikian, berdasarkan dari beberapa permasalahan yang wujud

dalam konteks pengurusan pengetahuan, didapati budaya organisasi polis sebenarnya

memainkan peranan yang penting bagi menyokong pengurusan pengetahuan serta

perkongsian maklumat dikalangan pegawai dan anggota. Ini menjadi titik tolak kepada

kajian ini dalam mengenalpasti jenis budaya organisasi bagaimana yang seharusnya

diamalkan oleh organisasi Bahagian Ketenteraman Awam, IPD Johor Bahru Utara bagi

menyokong keberkesanan pengurusan pengetahuan yang efisyen sekaligus menjawab

beberapa persoalan kajian yang diutarakan dalam kajian ini seperti yang disenaraikan

bagi mencapai matlamat kajian secara menyeluruh.

1.4 Matlamat Kajian

Polis Diraja Malaysia merupakan satu unit sosial yang dibentuk bagi mencapai

matlamat tertentu dalam masyarakat yang semakin kompleks. Kemampuan pasukan

Polis Diraja Malaysia sebagai sebuah organisasi menguruskan dengan optima unsur

persekitaran dalamannya seperti sumber fizikal, modal dan manusia disamping mampu

mengadaptasi unsur persekitaran luarannya yang merangkumi aspek masyarakat,

pasaran, perubahan sosial dan politik akan menjamin kewujudannya sentiasa berdaya

saing dengan cabaran globalisasi yang mendatang. Ledakan perkembangan pengetahuan,

maklumat serta teknologi saling berkait rapat dalam memastikan organisasi mencapai

matlamat sebenar. Namun ianya memerlukan satu budaya yang inklusif serta

bekerjasama dalam memastikan pengurusan pengetahuan dapat diamalkan secara

maksimum.

Justeru, matlamat kajian ini adalah untuk mengenalpasti sejauh mana budaya

organisasi khususnya di Bahagian Ketenteraman Awam IPD Johor Bahru Utara

menyokong dan menjayakan pengurusan serta perkongsian pengetahuan yang mantap

dalam kalangan pegawai dan anggota polis. Melalui hasil kajian ini, penyelidik akan

mengesyorkan cadangan yang praktikal dalam meningkatkan lagi tahap budaya

organisasi yang sedia ada di samping mekanisme yang bersesuaian dalam meningkatkan

pengurusan pengetahuan dalam kalangan pegawai dan anggota polis Bahagian

Ketenteraman Awam. Selain itu juga, penyelidik turut mencadangkan program-program

dalam bidang pembangunan sumber manusia yang bersesuaian untuk meningkatkan

budaya organisasi yang positif serta pengurusan dan perkongsian pengetahuan yang

releven dengan bidang tugas pegawai dan anggota polis di Bahagian Ketenteraman

Awam Ibupejabat Polis Daerah Johor Bahru Utara.

1.5 Persoalan Kajian

Bagi mencapai matlamat kajian, penyelidik perlu menjawab persoalan yang

timbul di dalam kajian seperti berikut :

(1) Apakah amalan budaya organisasi berasaskan Pasukan, Adhocracy,Hieraki

dan Pasaran di Bahagian Ketenteraman Awam, Ibupejabat Polis Daerah

Johor Bahru Utara?

(2) Apakah tahap Pengurusan Pengetahuan yang diamalkan di Bahagian

Ketenteraman Awam Ibupejabat Polis Daerah Johor Bahru Utara?

(3) Adakah terdapat hubungan yang signifikan di antara elemen-elemen budaya

organisasi berasaskan Pasukan, Adhocracy, Hieraki dan Pasaran dalam

menyokong pengurusan pengetahuan yang diamalkan di Bahagian

Ketenteraman Awam Ibupejabat Polis Daerah Johor Bahru Utara?

(4) Apakah faktor yang dominan diantara dimensi keseluruhan budaya

organisasi dalam menyokong pengurusan pengetahuan yang diamalkan di

Bahagian Ketenteraman Awam Ibupejabat Polis Daerah Johor Bahru Utara

1.6 Objektif Kajian

Kajian ini dijalankan untuk mencapai empat objektif yang telah ditetapkan

seperti berikut:

(1) Mengkaji amalan budaya organisasi berasaskan Pasukan, Adhocracy,

Hieraki dan Pasaran di Bahagian Ketenteraman Awam di Ibupejabat Polis

Daerah Johor Bahru Utara

(2) Mengkaji tahap Pengurusan Pengetahuan yang diamalkan di Bahagian

Ketenteraman Awam Ibupejabat Polis Daerah Johor Bahru Utara

(3) Mengkaji samada terdapat hubungan yang signifikan diantara

elemen-elemen budaya organisasi berasaskan Pasukan, Adhocracy, Hieraki

dan Pasaran dalam menyokong pengurusan pengetahuan yang diamalkan di

Bahagian Ketenteraman Awam Ibupejabat Polis Daerah Johor Bahru Utara.

(4) Mengkaji faktor yang dominan diantara dimensi keseluruhan budaya

organisasi dalam menyokong pengurusan pengetahuan yang diamalkan di

Bahagian Ketenteraman Awam Ibupejabat Polis Daerah Johor Bahru Utara

1.7 Hipotesis Kajian

1.8 Skop Kajian

Skop kajian ini adalah tertumpu kepada respondan-respondan yang terdiri

daripada kesemua pegawai dan anggota polis, Bahagian Ketentraman Awam Johor

Bahru Utara dari Ibupejabat Polis Daerah Johor Bahru Utara. Fokus kajian pula memberi

tumpuan kepada mengkaji tahap budaya organisasi Bahagian Ketenteraman Awam

Ibupejabat polis Daerah Johor Bahru Utara dalam menguruskan pengetahuan serta

maklumat melalui saluran-saluran yang telah disediakan oleh pihak pentadbiran secara

amnya serta mengenalpasti faktor budaya organisasi yang menyokong kepada

pengurusan serta perkongsian pengetahuan dikalangan pegawai dan anggota polis

Bahagian Ketenteraman Awam yang terlibat.

Ho1 Tidak terdapat hubungan yang signifikan antara elemen-elemen budaya

organisasi berasaskan Pasukan, Adhoccracy, Hieraki dan Pasaran dalam

menyokong pengurusan pengetahuan yang diamalkan Bahagian

Ketenteraman Awam, Ibupejabat Polis Daerah Johor Bahru Utara.

Ho2 Tidak terdapat hubungan yang signifikan diantara dimensi keseluruhan

budaya organisasi dalam menyokong pengurusan pengetahuan yang di

amalkan Ketenteraman Awam Ibupejabat Polis Daerah Johor Bahru Utara

1.9 Batasan kajian

Dalam melaksanakan kajian ini, terdapat beberapa batasan kajian yang boleh

mempengaruhi keputusan kajian, antaranya :

(a) Kajian ini hanya di jalankan di Bahagian Kententeraman Awam, Ibupejabat

Polis Daerah Johor Bahru Utara sahaja. Hasil atau dapatan kajian tidak

mengambarkan keseluruhan Ibupejabat polis yang lain dan juga Pasukan

Polis Diraja Malaysia.

(b) Respon kajian ini hanya tertumpu kepada pegawai dan anggota polis di

Bahagian Ketenteraman Awam Ibupejabat Polis Daerah Johor Bahru Utara,

dapatan kajian ini tidak akan dijadikan kesimpulan untuk mewakili

pegawai dan anggota Polis Diraja Malaysia di seluruh Malaysia.

(c) Keputusan kajian terbatas kepada setakat mana kejujuran dan kredibiliti

responden dalam memberi maklum balas terhadap soalan-soalan melalui

borang soal selidik bagi menggambarkan realiti sebenar budaya organisasi

yang terlibat.

1.10 Kepentingan Kajian

Kajian dilaksanakan secara kuantitatif untuk melihat nilai bentuk budaya

organisasi yang di amalkan oleh pegawai dan anggota polis Bahagian Ketenteraman

Awam IPD Johor Bahru Utara dalam menyokong pengurusan pengetahuan dikalangan

pegawai dan anggota polis yang terlibat. Kajian ini belum lagi dijalankan melalui kaji

selidik namun kajian ini dijangka memberi kepentingan kepada Pasukan Polis Diraja

Malaysia secara umumnya bagi memantapkan lagi prestasi kerja pegawai dan anggota,

kecekapan dalam pengurusan maklumat disamping meningkatkan keutuhan pengurusan.

Selain itu maklumat dan hasil kajian ini akan menjadi pengetahuan aset yang berguna

dalam usaha meningkatkan pengurusan pengetahuan serta kualiti perkhimatan kepada

orang ramai disamping memberi manafaat kepada pengkajian bidang pengurusan

maklumat serta kepentingan pembangunan sumber manusia dalam organisasi.

1.10.1 Bidang Akademik dan Kesarjanaan

Kajian ini penting kerana ia dapat memperkukuhkan teori, prinsip atau konsep

sesuatu bidang ilmu seterusnya membawa kepada pelaksanaan secara praktis. Gabungan

kajian literatur, teori, pandangan, perbincangan, perdebatan, pemerhatian dan pendapat

yang relevan diajar untuk penyelidikan akademik dan pengetahuan. Ia adalah penting

untuk digunakan oleh institusi pengajian tinggi untuk membangunkan strategi baru bagi

tujuan akademik dan berfungsi sebagai sumber rujukan akademik kepada penyelidik lain

melalui kompromi antara penemuan akademik dengan keperluan pasaran.

Oleh itu, Kajian ini juga boleh dijadikan rujukan akademik kepada

pengkaji-pengkaji lain yang berminat mengembangkan lagi fokus tajuk ini ke arah

memantapkan sistem pengurusan pengetahuan dalam bidang kepolisian dan demi

kecemerlangan organisasi pasukan Polis Diraja Malaysia serta agensi-agensi yang

seumpamanya. kajian ini adalah mekanisma terbaik untuk mengenalpasti hubungan

budaya organisasi dengan pengurusan pengetahuan dalam kalangan pegawai dan

anggota polis di Bahagian Ketenteraman Awam, IPD Johor Bahru Utara.

1.10.2 Pasukan Polis Diraja Malaysia

Selain itu maklumat dan hasil kajian ini akan menjadi pengetahuan dan aset yang

berguna kepada Pasukan Polis Diraja Malaysia dalam usahanya untuk meningkatkan

pengurusan pengetahuan dalam mengenalpasti kelebihan membudayakan peranan

pembentukan pengetahuan yang mana di sertai dengan pemahaman pengetahuan,

penyebaran pengetahuan dan menggunakannya serta pengubahsuaian pengetahuan

menjadi lebih mudah difahami dan lebih efektif bagi memantapkan sistem serta kualiti

perkhidmatan Pasukan Polis Diraja Malaysia kepada orang ramai.

1.10.3 Pegawai dan Anggota Polis

Kajian ini juga berupaya mengenalpasti agen perubahan utama dalam

membentuk budaya yang lebih efektif ke arah pengurusan pengetahuan yang maksimum

oleh pihak pengurusan IPD Johor Bahru Utara di samping membantu mendidik pegawai

dan anggota polis di Bahagian Ketenteraman Awam agar sentiasa bersedia ke arah

perkongsian maklumat terutama demi kepentingan orang awam. Di samping itu, dapatan

kajian dapat memantapkan proses pengurusan pengetahuan dan penyaluran maklumat

dengan lebih berkesan dikalangan pegawai dan anggota polis. Secara umumnyai bagi

meningkatkan prestasi kerja, serta meningkatkan lagi profesionalisma pegawai dan

anggota polis Bahagian Ketenteraman Awam IPD Johor Bahru Utara.

1.11 Definasi Istilah (Konseptual)

Bahagian ini melihat definisi konseptual yang dipetik daripada beberapa

penyelidik yang dilakukan terhadap hubungan budaya organisasi dalam menyokong

pengurusan pengetahuan

1.11.1 Pengurusan Pengetahuan

Menurut Parsons, Shils, & Smelser, (2001), pengurusan pengetahuan ditakrifkan

sebagai jumlah set tindakan dikaitkan dengan empat fungsi kolektif, pengimbasan

persekitaran organisasi, penciptaan pengetahuan, perkongsian pengetahuan, dan

memori organisasi. Manakala Bhatt (2001) mendefinisikan pengurusan pengetahuan

sebagai proses penghasilan, pemanfaatan, penghantaran dan penggunaan pengetahuan.

Menurut beliau tiga komponen penting dalam pengurusan pengetahuan ialah

membangunkan atau mewujudkan pengetahuan, menyimpan pengetahuan dan berkongsi

pengetahuan. Definisi ini menunjukkan pengurusan pengetahuan bukan kepada

penyimpanan pengetahuan semata-mata, sebaliknya pengurusan pengetahuan melibatkan

keperluan untuk mendapatkan pengetahuan sama ada dari dalam atau luar organisasi dan

perkongsian pengetahuan antara warga.

1.11.2 Budaya Organisasi

Secara umumnya budaya organisasi adalah personaliti kepada sesebuah

organisasi. Robbins (1996) mendefinisikan budaya organisasi sebagai suatu persepsi

bersama yang dianuti oleh anggota organisasi. Budaya organisasi merangkumi nilai yang

diamalkan, kepercayaan, andaian-andaian, prinsip-prinsip, legenda-legenda dan

norma-norma yang mempengaruhi bagaimana seseorang itu berfikir, membuat

keputusan, dan menjalankan tugas dalam sesebuah organisasi (Garrison, 2005).

Manakala Aten dan Howard-Grenville (2011) menyatakan peranan globalisasi

persekitaran menyebabkan kebangkitaan budaya organisasi yang berbeza memenuhi

keperluan semasa luaran dan dalaman yang semakin ketara. Bagi memperhalusi istilah

konseptual budaya organisasi dalam kajian ini, pengkaji mengetengahkan definisi

budaya organisasi yang berasaskan kepada Rangkakerja Persaingan Nilai Model

Cameron dan Quinn (1999) di mana ia mengukur tipologi budaya dari empat aspek

utama iaitu budaya berpasukan, budaya adhocracy, budaya hieraki dan budaya pasaran.

Ini kerana, rangkakerja Model Cameron dan Quinn (1999) di sifatkan sebagai definasi

budaya organisasi yang paling komprehensi dan telah digunakan dalam banyak kajian

empirical sebelum ini. (Naranjo Valencia et.al, 2011; Sanz-Valle et.al, 2011; Lau dan

Ngo, 2004; IGO dan Skitmore, 2006; Obenchain dan Johnson, 2004) .

1.11.3 Perkhidmatan Awam

Perkhidmatan awam di Malaysia dari segi definisi seperti yang termaktub dalam

Perlembagaan termasuklah perkhidmatan pelajaran, kesihatan, pasukan beruniform

seperti angkatan tentera dan juga perkhidmatan awam negeri. Berbagai peranan dan

tanggungjawab telah di integrasikan melalui mekanisma institusi-institusi yang berbeza

yang selama ini telah berjaya memenuhi keperluan Negara sejak Malaysia mencapai

kemerdekaan. Pembahagian fungsi antara kerajaan pusat, kerajaan negeri dan

majlis-majlis tempatan telah dapat menyediakan satu sistem pengurusan yang berkesan

di mana perkhidmatan-perkhidmatan yang penting telah dapat diberikan. (Zaharah

Hasan et al, 2009).

1.12 Definasi Istilah (Operasional)

Bahagian ini akan melihat definisi operasional yang khusus merujuk kepada

kajian yang dilakukan iaitu Hubungan Budaya Organisasi dalam menyokong

Pengurusan Pengetahuan.

1.12.1 Pengurusan Pengetahuan

Secara operasionalnya pengurusan pengetahuan dalam konteks kajian ini adalah

proses Bahagian Ketenteraman awam IPD Johor Bahru Utara membudayakan

persekitaran pengurusan pengetahuan yang baik dalam merekacipta, menguasai,

mengorganisasikan, menyimpan, menyebarkan dan menggunakan pengetahuan. Menurut

Sharon Lawson (2003) pengurusan pengetahuan adalah bertindak bagi mewujudkan nilai

terhadap organisasi ini bagi memanfaatkan maklumat yang sedia ada dan mencipta

pengetahuan baru dalam kalangan kakitangan.

a) Merekacipta Pengetahuan

Organisasi seperti Bahagian Ketenteraman Awam IPD Johor Bahru seharusnya

menyokong penciptaan pengetahuan baru yang berfungsi sebagai sebagai unsur input

penting bagi organisasi untuk berinovasi dengan lebih berkesan. Ini bagi membolehkan

hasil inovasi dijadikan produk atau sistem dan perkhidmatan baru, teknologi baru, proses

pengeluaran baru serta membentuk struktur organisasi baru. Sekiranya organisasi ini

memiliki kuasa pengetahuan yang luas serta dapat menyokong usaha -usaha inovatif

anggota-anggota polis di Bahagian Ketenteraman awam IPD Johor Bahru adalah

dijangkakan bahawa operasi bidang tugas mereka mampu mengatasi pesaing,

penjenayah serta memenuhi keperluan orang awam dan mengekalkan kualiti

perkhidmatan dalam jangka masa panjang. Justeru faktor merekacipta pengetahuan

dianggap penting dalam model kajian yang diketengahkan bagi mengenalpasti peranan

budaya organisasi kearah menyokong inovasi rekacipta pengetahuan dalam kalangan

anggota mereka. Oleh kerana itu, penciptaan pengetahuan dilihat sebagai salah satu aset

utama organisasi yang inovatif dan organisasi yang inovatif ditakrifkan oleh penciptaan

pengetahuan (Merx-Chermin, M. and Nijhof, W. J. 2005)

b) Menguasai Pengetahuan

Organisasi seperti Bahagian Ketenteraman awam IPD Johor Bahru Utara perlu

menyelaraskan semula set minda anggotanya tentang pengurusan pengetahuan. Setiap

anggotanya perlulah diberi peluang untuk menguasai pengetahuan, maklumat dalam

bidang tugas mereka bagi membolehkan organisasi ini meningkatkan prestasi organisasi.

Tanpa ini, kebanyakan amalan pengurusan pengetahuan mungkin gagal. Menurut

Anderson (2009) budaya dan struktur organisasi yang dinamik dapat meningkatkan

penguasaan pengetahuan serta kepakaran teknologi maklumat dalam kalangan

kakitangan sesebuah organisasi. Justeru yang demikian, latihan yang berterusan serta

sesi “brainstorming” dianggap mampu menyokong usaha anggota polis di Bahagian

Ketenteraman awam IPD Johor Bahru Utara dalam memaksimumkan penguasaan

pengetahuan yang dimiliki mereka selain dari maklumat yang disebarkan oleh pihak

atasan. (Yang et al. 2009b). Selain itu juga, setiap anggota perlulah bijak menguasai

pengetahuan dan maklumat yang ada dengan mendapatkan maklumat melalui medium

yang mudah diakses, diekstrak dan dikongsikan seluruh warga organisasi. Setiap

anggota polis Bahagian Ketenteraman awam IPD Johor Bahru Utara seharusnya

memiliki tahap penguasaan pengetahuan yang optimum tentang bidang tugas mereka

dan mahir mendapatkan pengetahuan tersebut sama ada melalui medium fizikal ataupun

melalui teknologi maklumat seperti laman web, data perkomputeran dan banyak lagi.

(Sharon Lawson, 2003)

c) Mengorganisasikan Pengetahuan

Secara operasionalnya mengorganisasikan pengetahuan di Bahagian Ketenteraman

awam IPD Johor Bahru Utara memerlukan anggota yang bijak untuk memahami bahawa

pengorganisasian pengetahuan merupakan satu proses dan bukannya asset system

perkomputeran yang mereka gunakan. Ruppel dan Harrington (2001 ). Oleh itu, untuk

memaksimumkan nilai pengetahuan, Bahagian Ketenteraman awam IPD Johor Bahru

perlu mewujudkan satu sistem yang sesuai bagi menyokong pengoranisasian aliran

pengetahuan dalam inisiatif pengurusan pengetahuan. Khususnya, pemgorganisasian

sistem teknologi maklumat yang kukuh meemudahkan komunikasi, pengumpulan dan

penggunaan semula pengetahuan dalam projek serta tugas hakiki dari masa ke semasa.

Sebarang maklumat, arahan serta pekeliling bidang tugas perlulah diorganisasikan dalam

bentuk yang mudah di amalkan dan sedia dikemaskini jika terdapat keperluan. (Mian

Ajmal et al (2008)

d) Menyimpan Pengetahuan

Dalam proses menyimpan pengetahuan, anggota polis di Bahagian Ketenteraman

Awam IPD Johor Bahru Utara perlu mahir dalam mengkodifikasi ilmu/pengetahuan

tersirat dan tersurat. Dalam konteks bidang kepolisian, maklumat berkanun, rahsia

terhad serta berprofil tinggi perlulah di simpan dalam format yang berseusian bagi

memastikan mereka yang layak sahaj dapat mengaksesnya. Ini membantu dalam

membuat pengetahuan serta maklumat difahami dan yang boleh digunakan kemudian.

(Sense, A.J. 2007).Malah, pengetahuan tersirat adalah amat sukar untuk dinyatakan dengan

jelas kerana terletak dalam konteks yang tertentu dan sekiranya anggota terlibat gagal

memahami maklumat yang disampaikan oleh pihak atasan maka nilai pengetahuan dan

maklumat itu akan kehilangan makna intrinsik sekaligus menyebabkan ianya tidak disimpan di

medan yang betul dan mampu memberikan impak secara langsung kepada sistem kerahsiaan

yang sangat utama dalam bidang kepolisian. ( Kakabadse et al ., 2001).

e) Menyebarkan Pengetahuan

Perlu disedari bahawa pemindahan dan penyebaran pengetahuan yang perlu dilaksanakan di

dan pembelajaran antara organisasi di Bahagian Ketenteraman awam IPD Johor Bahru

Utara merupakan suatu tugas yang kompleks. Ini kerana pengetahuan dan maklumat

yang tidak dinilai keperluan serta medium yang tepat untuk diakses akan mengurangkan

potensinya kepada anggota-anggota polis yang bertugas berdasarkan projek bukannya

rutin harian.(Ruppel, C.P. and Harrington, S.J. 2001). Ini menyebabkan mereka tidak

berminat untuk mendapatkan pengetahuan yang disediakan oleh organisasi di laman web,

di perpustakaan mahupun melalui memo cetakan. Oleh itu, penekanan yang lebih jelas

hendaklah dipamerkan. dalam program-program perbincangan spontan, diskusi yang tidak

formal bagi memastikan maklumat serta pengetahuan yang disebarkan berdaya saing bagi

melancarkan operasi anggota polis terlibat. Penyebaran maklumat juga seharusnya dalam format

yang mudah diakses dan kurang birokrasi bagi menyokong strategi pengurusan pengetahuan di

Bahagian Ketenteraman awam IPD Johor Bahru Utara.

f) Menggunakan Pengetahuan

Setiap pegawai dan anggota dianggap perlu bijak menggunakan dan menguruskan

maklumat yang diperolehi dengan menguasai pengetahuan dalam bidang tugas mereka

secara terkini. Organisasi perlu menyalurkan pengetahuan serta maklumat kepada

pegawai dan anggota dengan berkesan. Penggunaan pengetahuan menglibatkan

pengedaran sumber maklumat dan informasi yang berkaitan dengan bidang tugas seperti

surat-surat pekeliling dari pihak atasan, arahan kerja, memo serta laporan terkini yang

boleh dikongsikan sesama pegawai dan anggota sama ada melalui tangan, mesyuarat dan

seminar formal, perbincangan dan diskusi tidak formal mahupun melalui sumber

teknologi maklumat dan digital seperti portal PDRM, email, aplikasi-aplikasi perbualan

media sosial (facebook, wechat, whatsapp) dan lain-lain.

1.12.2 Budaya Organisasi

a) Budaya Berpasukan

Budaya berpasukan memberikan tumpuan kepada isu-isu dalaman tetapi peekanan

adalah kepada fleksibiliti dan bukannya kestabilan. Dalam jenis ini budaya perkongsian

kerjasama dan komitmen korporat kepada pekerja dianggap sebagai ciri-ciri mel. Secara

operasionalnya anggota polis perlu bekerja sebagai pasukan. Proses serta prosedur

standard memerlukan pelbagai pihak dan unit-unit kecil bergabung bagi memastikan

tugas yang diarahkan dilaksanakan secepat mungkin. Anggota polis di Bahagian

Ketenteraman awam IPD Johor Bahru Utara terdedah kepada tugas-tugas adhoc dan

serta merta. Justeru ia menyebabkan pengurusan memberi kepercayaan kepada anggota

bertugas dan fleksible dalam konteks pengurusan tugas selagi ia selaras dengan akta-akta

yang telah termaktub dalam undang-undang Negara. Situasi tidak dijangka

menyebabkan budaya kerja yang diamalkan kurang stabil, namun ianya memerlukan

kerjasama pasukan yang utuh bagi mencapai matlamat yang disasarkan oleh pengurusan

atasan.

b) Budaya Adhocracy

Budaya adhocracy cenderung kepada perkara-perkara di persekitaran organisasi luar

dan lebih menekankan fleksibiliti dan perubahan berbanding menghadapi cabaran atau

permasalahan. Ini jelas memiliki persamaan dengan kebanyakan budaya yang di

amalkan oleh mana-mana pasukan keselamatan seperti di Bahagian Ketenteraman awam

IPD Johor Bahru Utara. Bidang kerjaya dan tugas anggota polis memerlukan

kesiapsiagaan dalam menghadapi trend jenayah mahupun keperluan persekitaran

masyarakat di luar organisasi. Justeru sungguhpun terdapat rutin jelas dalam proses

melaksanakan tugas hakiki namun fleksibiliti diberi keperluan khusus bagi memastikan

kelancaran operasi tugas mereka berdasarkan keadaan semasa.

c) Budaya Hieraki

Budaya hierarki adalah berdasarkan teori birokrasi Weber, memberi tumpuan

kepada kecekapan dalaman, kerjasama dan berpegang kepada ciri-ciri dominan.

Kebanyakan anggota polis di Bahagian Ketenteraman awam IPD Johor Bahru Utara

telah lama mengamalkan budaya hieraki yang diasaskan oleh pengurusan tertinggi

PDRM. Kecekapan yang tinggi diperlukan bagi setiap anggota dalam memastikan

ciri-ciri dominan yang jelas dipraktikkan dalam institusi kepolisian terus diamalkan.

Antara ciri-ciri dominan ialah menjadi pengikut yang setia terhadap undang-undang

negara serta arahan pengurusan atasan. Selain itu budaya hieraki kurang memberi

peluang untuk menyerlahkan kredibiliti anggota yang berkeupayaan tinggi kerana ciri

dominan yang sering dihadapi ialah perlu taat kepada arahan penyelia selain cekap dan

pantas dalam melaksanakan tugas. Namun kesannya secara berpasukan ianya memberi

impak yang positif sekiranya mereka dikawal selia dan ditadbir secara efektif. Justeru

memandangkan tugas-tugas pegawai dan anggota polis adalah termaktub pada

undang-undang dan akta yang telah diwartakan maka kebanyakan budaya organisasi

dalam Jabatan Polis Diraja Malaysia termasuklah di IPD Johor Bahru Utara

mengamalkan budaya organisasi pengurusan secara “top down” (Jha, U. C. & Kumar,

S.,2012), pihak atasan mengarahkan dan memantau perjalanan tugas kepada pegawai

dan anggota bagi memastikan memperkasakan matlamat organisasi secara menyeluruh.

d) Budaya Pasaran

Budaya pasaran adalah berorientasikan kawalan dan memberi tumpuan kepada hal

ehwal organisasi luar. Penggunaan budaya pasaran adalah pemerhatian dan rintangan

untuk mencapai tahap yang lebih tinggi produktiviti dan daya saing. Kesan globalisasi,

secara operasionalnya budaya pasaran di Bahagian Ketenteraman awam IPD Johor

Bahru Utara memerlukan perlaksanaan budaya pasaran yang agresif. Bidang kepolisian

bukan sekadar mencegah jenayah tetapi dalam konteks bidang tugas ia memerlukan

pemerhatian kepada kehendak persekitaran luar seperti memaksimumkan penggunakan

teknologi maklumat seperti portal, laman web serta bersedia melayani pelanggan dengan

lebih efisyen. Ini bagi meningkatkan produktiviti pengurusan kearah lebih releven dalam

mencapai sasaran agar lebih efisyen serta mendapat keyakinan tinggi oleh masyarakat.

1.12.3 Perkhidmatan Awam

Dalam kajian ini secara operasionalnya PDRM merupakan sebuah Jabatan

dalam perkhidmatan awam Malaysia yang berfungsi menjaga ketenteraman awam serta

penguatkuasaan undang-undang. Perkhidmatan awam ialah kakitangan yang berkhidmat

dalam agensi awam bermaksud Kementerian (Persekutuan dan Negeri), Jabatan

(Persekutuan dan Negeri), Pihak Berkuasa Berkanun (Persekutuan dan Negeri) dan

Pihak Berkuasa Tempatan. Fungsi penjawat awam ialah melaksanakan arahan dan tugas

yang telah di amanahkan. Dalam konteks kajian ini, pengkaji cuba mengenalpasti sejauh

mana pegawai dan anggota polis di Bahagian Ketenteraman Awam dapat melakasanakan

sistem pengurusan pengetahuan yang efisyen dengan memastikan setiap maklumat serta

pengetahuan yang dimiliki dapat direkacipta secara lebih kreatif dan disimpan dengan

secara sulit serta disebarkan dan digunakan dengan cara yang berhemah selaras dengan

etika penjawat awam.

1.4 Kesimpulan

Merujuk perbincangan dalam Bab 1 dirumuskan bahawa kajian mengenai

hubungan budaya organisasi dalam menyokong pengurusan pengetahuan di kalangan

pegawai dan anggota polis di Bahagian Ketenteraman Awam, IPD Johor Bahru Utara

adalah signifikan untuk dilaksanakan. Justeru itu, organisasi perlu memberikan perhatian

yang sewajarnya bagi memastikan matlamat dan halatuju organisasi dapat dicapai

menerusi. Ini kerana budaya organisasi adalah penting dalam perkongsian dan penjanaan

pengetahuan (Dodek, P., Cahill, N.E., Heyland, D.K. ,2010). Budaya yang menyokong

perkongsian pengetahuan akan membolehkan ahli organisasi berkongsindan

menggunakan pengetahuan yang ada untuk menghadapi segala cabaran dalam bidang

kepolisian yang semakin mencabar kesan daripada kemajuan negara yang semakin

membangun kini.

